
Sec. I.

I. DISPOSICIONS XERAIS

MINISTERIO PARA A TRANSICION ECOLOXICA

12018 Real decreto 1048/2018, do 24 de agosto, polo que se modifica o Real decreto
1054/2014, do 12 de decembro, polo que se regula o procedemento de cesion
dos dereitos de cobramento do déficit do sistema eléctrico do ano 2013 e se
desenvolve a metodoloxia de calculo do tipo de xuro que devindicaran os
dereitos de cobramento do dito déficit e, se é o caso, dos desaxustes
temporais negativos posteriores.

A disposicion adicional décimo oitava da Lei 24/2013, do 26 de decembro, do sector
eléctrico, recofiece para o ano 2013 a existencia dun déficit de ingresos de liquidaciéns do
sistema eléctrico. Asi mesmo, establece que o dito déficit xerara dereitos de cobramento
consistentes no dereito a percibir un importe da facturacion mensual por determinados
ingresos do sistema dos quince anos sucesivos contados desde o 1 de xaneiro de 2014 ata
a sua satisfaccion, e que as cantidades achegadas por este concepto seran devoltas
recofiecéndose un tipo de xuro en condiciéns equivalentes as do mercado que se fixara na
orde pola cal se revisen as peaxes e os cargos. Ademais do anterior, prevé que, para o
financiamento do dito déficit, os dereitos de cobramento correspondentes se poidan ceder
conforme o procedemento que o Goberno determine regulamentariamente.

Este procedemento estableceuse no Real decreto 1054/2014, do 12 de decembro,
polo que se regula o procedemento de cesidon dos dereitos de cobramento do déficit do
sistema eléctrico do ano 2013 e se desenvolve a metodoloxia de calculo do tipo de xuro
que devindicaran os dereitos de cobramento do dito déficit e, de ser o caso, dos desaxustes
temporais negativos posteriores. Neste real decreto regulouse o procedemento para a
cesion dos dereitos de cobramento e estableceuse unha metodoloxia para a determinacion
do tipo de xuro en condicions equivalentes as do mercado, para os titulares dos dereitos
de cobramento orixinados polo déficit do ano 2013 e para outros suxeitos que, de ser o
caso, realicen achegas en concepto de desaxustes temporais a partir do ano 2014.

A Orde IET/2444/2014, do 19 de decembro, pola que se determinan as peaxes de
acceso de enerxia eléctrica para 2015, estableceu nos nimeros 2 e 3 do artigo 7 as
anualidades dos anos 2014 e 2015 correspondentes ao déficit do ano 2013.

Con data do 3 de novembro de 2016 e do 27 de marzo de 2017, o Tribunal Supremo
ditou, respectivamente, as sentenzas contra a Orde 1ET/2444/2014, do 19 de decembro,
que declaran contrarios a dereito o cémputo dos xuros tidos en conta para determinar as
anualidades dos anos 2014 e 2015 correspondentes ao déficit do ano 2013.

Como consecuencia da primeira Sentenza do 3 de novembro de 2016, a Comision
Nacional dos Mercados e da Competencia aprobou, con data do 16 de febreiro de 2017, a
metodoloxia de calculo dos xuros correspondentes ao financiamento do déficit 2013 por
Gas Natural SDG, S.A.

Posteriormente, con data do 16 de novembro de 2017, a Comisién Nacional
dos Mercados e da Competencia remitiu ao extinto Ministerio de Enerxia, Turismo e
Axenda Dixital un novo documento que contifia unha actualizacion da metodoloxia, asi
como as contias a que ascenderian os xuros para aboar as empresas financiadoras do
déficit 2013.

Con data do 4 de decembro de 2017 e do 13 de abril de 2018, o Tribunal Supremo ditou,
respectivamente, as sentenzas nos recursos interpostos por lberdrola, S.A. e Gas
Natural SDG, S.A. contra a Orde IET/2735/2015, do 17 de decembro, pola que se establecen
as peaxes de acceso de 2016 e se aproban determinadas instalaciéns tipo e parametros
retributivos de instalaciéns de producion de enerxia eléctrica a partir de fontes de enerxia
renovables, coxeracion e residuos. As sentenzas pronuncianse en iguais termos que a do 27
de marzo anteriormente sinalada e adicionalmente recofiecen o dereito da parte recorrente

ao pagamento das cantidades resultantes dos calculos indicados, cos xuros que
correspondan, desde a data de interposicion do recurso.

Este real decreto ditase en virtude do disposto na disposicion adicional décimo oitava da
Lei 24/2013, do 27 de decembro, do sector eléctrico, co fin de executar o recollido nas citadas
sentenzas. Asi mesmo, o real decreto recolle as contias resultantes da aplicacién da
metodoloxia, as cales foron propostas pola Comisiéon Nacional dos Mercados e da
Competencia no acordo sinalado anteriormente.

Finalmente, instase a Comisién Nacional dos Mercados e da Competencia, como
organo encargado de realizar as liquidacions, para que proceda a liquidar as obrigacions
de cobramento e os dereitos de pagamento que resulten oportunos.

De acordo co precisado nos artigos 5.2 e 7.22 da Lei 3/2013, do 4 de xufio, de creacion
da Comision Nacional dos Mercados e da Competencia, o disposto neste real decreto foi
sometido a informe da Comision Nacional dos Mercados e da Competencia.

Para a aprobacion do presente real decreto cumpriuse o preceptivo tramite de
audiencia mediante publicacion na paxina web do Ministerio de Enerxia, Turismo e Axenda
Dixital e a través do Consello Consultivo de Electricidade da Comision Nacional dos
Mercados e da Competencia.

Por outra parte, o artigo 129.1 da Lei 39/2015, do 1 de outubro, do procedemento
administrativo comun das administracions publicas, establece que, no exercicio da
iniciativa lexislativa e da potestade regulamentaria, as administraciéns publicas actuaran
de acordo cos principios de necesidade, eficacia, proporcionalidade, seguridade xuridica,
transparencia e eficiencia.

Deste modo, a suia adecuacién aos principios de necesidade e eficacia explicanse polo
obxecto que persegue esta norma, polo cal se executan diversas sentenzas do Tribunal
Supremo, mediante o establecemento dunha metodoloxia de calculo dos xuros devindicados
polas cantidades achegadas ao sistema, para o financiamento do déficit de 2013.

A adecuacion ao principio de proporcionalidade implica que este real decreto contén a
regulacion imprescindible para atender a necesidade que compre cubrir, sen que existan
outras medidas menos restritivas de dereitos ou que lles impofian menos obrigacions aos
destinatarios.

Pola sua vez, este real decreto adécuase ao principio de seguridade xuridica, ao dotar
de certeza e claridade a materia regulada, e é coherente co resto do ordenamento xuridico
e coas sentenzas do Tribunal Supremo a cuxo cumprimento se ordena.

A adecuaciéon ao principio de transparencia realizase mediante o correspondente
tramite de audiencia aos potenciais destinatarios da norma, incluindo o acceso aos
documentos propios do seu proceso de elaboracién, e ao feito de que a norma define
claramente os seus obxectivos, reflectidos no seu preambulo e na memoria que o
acompaina.

Por ultimo, a adecuacion ao principio de eficiencia supén que esta iniciativa normativa
non impdn cargas administrativas e racionaliza, na sua aplicacién, a xestion dos recursos
publicos.

Na sua virtude, por proposta da ministra para a Transicion Ecoldxica, de acordo co
Consello de Estado, e logo de deliberacion do Consello de Ministros na sua reunion do
dia 24 de agosto de 2018,

DISPONO:
Artigo 1. Obxecto e ambito de aplicacion.

1. Constitie o obxecto deste real decreto:

a) A modificacion do Real decreto 1054/2014, do 12 de decembro, polo que se regula
o procedemento de cesion dos dereitos de cobramento do déficit do sistema eléctrico do
ano 2013 e se desenvolve a metodoloxia de calculo do tipo de xuro que devindicaran os
dereitos de cobramento do dito déficit e, de ser o caso, dos desaxustes temporais
negativos posteriores.

b) O establecemento, para as empresas que financiaron o déficit do ano 2013, de
acordo co disposto na disposicién adicional décimo oitava da Lei 24/2013, do 27 de
decembro, do sector eléctrico, das contias resultantes en concepto de pagamento dos
xuros en condicidons equivalentes as do mercado, devindicados polas cantidades
sufragadas desde a data da sua efectiva achega ata o 31 de decembro de 2013.

2. Este real decreto sera de aplicacién aos titulares dos dereitos de cobramento
correspondentes ao déficit do ano 2013 de acordo co previsto na disposicion adicional
décimo oitava da Lei 24/2013, do 26 de decembro.

Artigo 2. Modificaciéon do Real decreto 1054/2014, do 12 de decembro, polo que se
regula o procedemento de cesion dos dereitos de cobramento do déficit do sistema
eléctrico do ano 2013 e se desenvolve a metodoloxia de célculo do tipo de xuro que
devindicaran os dereitos de cobramento do dito déficit e, se é o caso, dos desaxustes
temporais negativos posteriores.

O Real decreto 1054/2014, do 12 de decembro, polo que se regula o procedemento de
cesion dos dereitos de cobramento do déficit do sistema eléctrico do ano 2013 e se
desenvolve a metodoloxia de calculo do tipo de xuro que devindicaran os dereitos de
cobramento do dito déficit e, se é o caso, dos desaxustes temporais negativos posteriores,
modificase como se indica a continuacion:

Un. O artigo 3 queda redactado como segue:
«Artigo 3. Periodos de cobramento e tipos de xuro.

1. O prazo en que o importe pendente de cobramento do déficit do ano 2013
devindicara xuros sera de 15 anos, coincidindo asi co prazo previsto para a
recuperacion das achegas realizadas para cubrir o déficit do ano 2013 na disposicién
adicional décimo oitava da Lei 24/2013, do 26 de decembro, e na disposicion
adicional vixésimo primeira da Lei 54/1997, do 27 de novembro. Para estes efectos,
o dito prazo constara de dous periodos denominados periodo inicial e periodo final.

2. Definese como periodo inicial aquel que transcorre desde o 1 de xaneiro do
ano 2014 ata o dia en que se efectue a liquidacion complementaria da liquidacién
provisional 14 do ano 2013.

Durante o periodo inicial, o importe pendente de cobramento do déficit do ano 2013
devindicara xuros que seran calculados por aplicacién dun tipo de xuro denominado
tipo de xuro inicial.

A metodoloxia de determinacién do tipo de xuro inicial que se aplicara ao
financiamento do déficit do ano 2013 sera a establecida no numero 1.1 do anexo |.

3. Definese como periodo final aquel que transcorre desde o dia seguinte a
aquel en que se efectue a liquidacion complementaria da liquidacion provisional 14
do ano 2013 ata 0 31 de decembro do ano 2028.

Durante o periodo final, o importe pendente de cobramento dos dereitos de
cobramento correspondente ao déficit do ano 2013 devindicara xuros que seran
calculados por aplicacién dun tipo de xuro denominado tipo de xuro final.

A metodoloxia de determinacién do tipo de xuro final que se aplicara ao
financiamento do déficit do ano 2013 sera a establecida no numero 1.2 do anexo I.

4. As empresas que, de acordo co disposto na disposicién adicional décimo
oitava da Lei 24/2013, do 27 de decembro, financiaron o déficit do ano 2013
percibiran unha cantidade en concepto de pagamento polos xuros devindicados
desde a data da sua efectiva achega ata o 31 de decembro de 2013.

A metodoloxia de calculo dos xuros correspondentes ao financiamento do
déficit 2013, desde 0 momento da sua achega ata o 31 de decembro de 2013, sera
a recollida no anexo V.»

Dous. Introducese un novo anexo V, que queda redactado como segue:

«ANEXO V

Metodoloxia de calculo dos xuros correspondentes ao financiamento
do déficit 2013, desde o momento da stia achega ata o 31 de decembro de 2013

O calculo dos xuros correspondentes ao financiamento do déficit de 2013, desde
a data da sua efectiva achega ata o 31 de decembro de 2013, incorporando os
xuros correspondentes as liquidacions de 2013 feitas efectivas en 2014, realizarase
de acordo coa seguinte metodoloxia:

a) Calcularanse os xuros devindicados polas cantidades financiadas polas
empresas ao longo de 2013, desde a data en que se produciron cada unha das
ditas achegas ata o 31 de decembro de 2013.

b) Se as ditas sociedades recibisen ingresos en lugar de pagamentos durante
o dito periodo, considerarase que se produce unha amortizacién parcial do importe
financiado polas ditas sociedades.

c) Para o computo dos xuros devindicados durante 2013, empregaranse as
formulas establecidas no anexo Ill deste real decreto, utilizando tipos de xuro
diarios. O tipo de xuro aplicable para o calculo dos xuros devindicados durante 2013
sera o resultante de aplicar a metodoloxia establecida no nimero 1.1 do anexo | do
presente real decreto, tomando como referencia os meses de outubro, novembro e
decembro do ano 2012.

d) As cantidades obtidas para cada unha das empresas en concepto de xuros
devindicados polas cantidades financiadas ao longo de 2013, desde a data en que
se produciu cada achega ata o 31 de decembro de 2013, restaranselles os xuros
devindicados entre o 1 de xaneiro de 2014 e as datas de pagamento das liquidaciéns
posteriores ao 1 de xaneiro de 2014 nas cales as empresas realizasen achegas
para o financiamento do déficit do ano 2013.

Para o computo dos xuros devindicados durante 2014 empregaranse as
formulas establecidas no anexo Ill deste real decreto, utilizando tipos de xuro
diarios. O tipo de xuro aplicable para o calculo dos xuros devindicados durante 2013
sera o resultante de aplicar a metodoloxia establecida no niumero 1.1 do anexo |
deste real decreto.»

Artigo 3. Xuros devindicados polas empresas financiadoras do déficit 2013 desde a data
da sua efectiva achega ata o 31 de decembro do ano 2013.

1. As contias que se aboaran a cada unha das empresas que, de acordo co disposto
na disposicion adicional décimo oitava da Lei 24/2013, do 27 de decembro, financiaron o
déficit do ano 2013, en concepto de pagamento dos xuros en condicidons equivalentes as
do mercado, devindicados polas cantidades sufragadas desde a data da sua efectiva
achega ata o 31 de decembro de 2013, seran as seguintes por referencia @ denominacion
que tinan naquel momento:

Euros
Iberdrola, SAA.. . ........ .. .. ... . ... .. 5.162.103
Hidroeléctrica del Cantabrico, S.A.. ... ... 896.475
Endesa,S.A............. . . ... .. ... 6.511.239
EON Espafia, S.L. ................... 147.447
GAS Natural Fenosa S.D.G.,,S.A. ....... 2.027.390

Total. ......... ... L 14.744.653

2. O organismo encargado de liquidacions procedera a liquidar as contias
establecidas no punto anterior na primeira liquidacion do exercicio 2018 que sexa sometida
a tramite de audiencia tras a aprobacién deste real decreto. As cantidades resultantes de
aplicar o establecido no punto anterior teran a consideracion de custo liquidable do sistema
para os efectos previstos no procedemento de liquidacion dos custos do sistema eléctrico.

Disposicién adicional unica. Pagamento de xuros de demora de Iberdrola, S.A. e Gas
Natural, SDG, S.A.

1. De acordo co recollido na Sentenza do Tribunal Supremo, do 4 de decembro
de 2017, no recurso contencioso-administrativo 1904/2017, a empresa Iberdrola, S.A.
percibira, en concepto de xuros de demora, a cantidade resultante de lle aplicar a contia
recollida para Iberdrola, S.A., no artigo 3.1, o xuro legal de acordo co previsto no artigo
106.2 da Lei 29/1998, do 13 de xullo, reguladora da xurisdicién contencioso-administrativa,
que corresponda desde o 25 de febreiro de 2016 ata a data en que se produza a liquidacion
sinalada no artigo 3.2.

2. De acordo co recollido na Sentenza do Tribunal Supremo, do 13 de abril de 2018,
no recurso contencioso-administrativo 895/2016, interposto por Gas Natural SDG, S.A.
contra a Orde IET/2735/2015, do 17 de decembro, a empresa Gas Natural SDG, S.A.
percibira, en concepto de xuros de demora, a cantidade resultante de lle aplicar a contia
recollida para Gas Natural SDG, S.A., no artigo 3.1, o xuro legal de acordo co previsto no
artigo 106.2 da Lei 29/1998, do 13 de xullo, reguladora da xurisdicidon contencioso-
administrativa, que corresponda desde o 9 de febreiro de 2016 ata a data en que se
produza a liquidacion sinalada no artigo 3.2.

3. O organismo encargado de liquidacions procedera a liquidar as contias
establecidas nos puntos anteriores na primeira liquidacion do exercicio 2018 que sexa
sometida a tramite de audiencia tras a aprobacion do presente real decreto. As cantidades
resultantes de aplicar o establecido nos puntos anteriores teran a consideracion de custos
liquidables do sistema para os efectos previstos no procedemento de liquidaciéon dos
custos do sistema eléctrico.

Disposicion derradeira Gnica. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 24 de agosto de 2018
FELIPE R.

A ministra para a Transicion Ecoléxica,
TERESA RIBERA RODRIGUEZ

